
<Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի 14-րդ և 16-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր ենթակայության <<Ընդերքաբանի Մեղրաձորի տեղամաս>> փակ բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետության Կոտայքի մարզ, Մեղրաձոր, 3-րդ փողոց, թիվ 66) 100 տոկոս պետական բաժնետոմսերը (20 հաատ հասարակ անվանական բաժնետոմս, յուրաքանչյուրը՝ 9970 դրամ անվանական արժեքով)  մասնավորեցնել դասական աճուրդով:

2.   Սահմանել`                                                                                                                                           
1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ հաստատված կարգով՝ 2017 թվականի հունիսի 7-ին գնահատված արժեքը և մեկնարկային գինը 5 443 523 դրամ:

3. Ընկերության պարտավորությունները 2017 թվականի ապրիլի 1-ի դրությամբ կազմել են 1 317 700 դրամ. Այդ թվում.

1) կարճաժամկետ կրեդիտորական պարտք ՀՀ պետական բյուջեին՝ 54.4 հազ. դրամ,

2) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 395 հազ. դրամ.

3) կարճաժամկետ կրեդիտորական պարտքեր մասնակիցներին (հիմնադիրներին)՝ 557.3 հազ. դրամ

4) այլ կրեդիտորական պարտքեր 311 հազ. դրամ:

4. Ընկերության բաժնետոմսերը (այսուհետ` գույք) դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

5. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդը կազմակերպել և անցկացնել երկամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 15 օր առաջ մամուլում կամ զանգվա​ծային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 300 000 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել պայմա​նագրի կնքման, ինչպես նաև ընկերության արժեթղթերի (բաժնետոմսերի) ռեեստրավարման և պահառության դիմաց վճարումները:

6. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ և չի վերադարձվում, եթե հաղթող մասնակիցը սահմանված ժամկետում չի կատարում հետագա վճարումները:
7. Սահմանել, որ գնորդը գույքի վաճառքի գումարը վճարում է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ գույքի գտնվելու վայրի:

	 <Պետական գույքը մասնավորեցնելու մասին>

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	<<Ընդերքաբանի Մեղրաձորի տեղամաս>> ՓԲԸ-ն ստեղծվել է 24.12.2015թ. ՀՀ կառավարության  թիվ 1547-Ա որոշմամբ` ՀՀ ԿԱ պետական գույքի կառավարման վարչության ենթակայության և <Պետական գույքի մասնավորեցման 2006-2007թթ. Ծրագրի մասին> ՀՀ օրենքի ցանկերում ընդգրկված <<Ընդերքաբան>> ԲԲԸ-ի  առանձնացման ձևով վերակազմակերպման արդյունքում: Ընկերությունը համարվում մասնավորեցման ծրագրի մաս և ենթակա է մասնավորեցման: Նոր ստեղծված իրավաբանական անձի և իրեն պատկանող անշարժ գույքի պետական գրանցման աշխատանքներն ավարտվել են 2017թ.: 


	2.
	 Ընթացիկ իրավիճակը և խնդիրները

	
	<<Ընդերքաբանի Մեղրաձորի տեղամաս>> ՓԲԸ-ն մասնավորեցման է ներկայացվում առաջին անգամ: 
01.04.2017թ.-ի դրությամբ ներկայացված գնահատման համար անհրաժեշտ ելակետային տվյալների փաթեթի հիման վրա ՀՀ կառավարության 27.03.1998թ. թիվ 209 որոշմամբ սահմանված կարգով իրականացվել է ընկերության գույքի գնահատում, որի արդյունքում Ընկերության բաժնետոմսերի գնահատված արժեքը կազմել է 5 443 523  դրամ, ընդ որում՝ Ընկերության ակտիվների գնահատված արժեքը կազմել է 60761 223 դրամ, իսկ պարտավորությունների գնահատված արժեքը՝ 1 317 700 դրամ: 

Բաժանիչ (առանձնացման) հաշվեկշռով համամասնորեն ընկերությանն է փոխանցել  <<Ընդերքաբան>> ԲԲԸ-ի ակտիվները, պասիվները և այլ իրավունքներն ու պարտականությունները, այդ թվում նաև ՀՀ պետական բյուջե վճարման ենթակա 2189.2 հազ. դրամ շահաբաժնի գումարից՝ 557.3 հազ. դրամը:
Ընկերությունն ունի անշարժ գույք,

 Շենքեր-շինությունների ընդհանուր մակերեսը կազմում է 3020.8 ք.մ (փայտյա տնակներ 2 հատ` 189.9քմ և 244.46 քմ, գրասենյակ` 123.83քմ, շենք՝ 646.84, ավտոտնակներ 2 հատ՝ 454.42քմ և 781.22քմ, շինություն՝ 226.6 քմ, բենզալցակայան՝ 101.25քմ, սղոցարան-արտադրամաս՝ 173,1քմ, կաթսայատուն՝ 79,13քմ/: Շենքերին հատկացված հողամասը կազմում է 1,881 հա: Հողի կադաստրային արժեքը կազմում է 15 236.1հազ. դրամ:

Սեյսմիկ փորձագետի կողմից ներկայացված տեխնիկական եզրակացության համաձայն շենք-շինությունների ընդհանուր տեխնիկական վիճակը գնահատվում է անբավարար կամ վթարային և շենք-շինությունների վնասվածության աստիճանը գնահատվում են 3-րդ կամ  4-րդ աստիճանի:
Այլ հիմնական միջոցներ չունի:

Առաջարկվում է ընկերության 100 տոկոս պետական բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գինը սահմանելով գնահատված արժեքի 100 տոկոսի չափ գումարով` 5 443 523  դրամով: 

	3.
	Տվյալ բնագավառում իրականացվող քաղաքականությունը 



	
	Մասնավորեցման ծրագրի կատարման ապահովում

	4. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ <<Ընդերքաբանի Մեղրաձորի տեղամաս>> ՓԲԸ-ն բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	1
	 Կարգավորման նպատակը և բնույթը 


	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը:

	2
	Նախագծի մշակման գործընթացում ներգրավված ինստիտուտները և անձիք


	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	3
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	----------------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7.
	Հասարակության մասնակցությունը նախագծմանը և/կամ քննարկումներին

	
	


	1. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխու-թյունները

	ՀՀ ֆինանսների նախարարություն
	11.07.2017թ.

թիվ 
01/11-1/12403-17


	Առաջարկվել է՝

  Նախագծի 6-րդ կետում «գնի մեջ» բառերից հետո լրացնել «և չի վերադարձվում, եթե հաղթող մասնակիցը սահմանված ժամկետում չի կատարում հետագա վճարումները:» բառերը:


	Ընդունվել է
	Կատարվել է համապատասխան լրացումը

	ՀՀ արդարադատության նախարարություն
	20.07.2017թ. թիվ

02/23.17/16638-17
	Դիտողություններ և առաջարկություններ չկա
	-
	-


